
	1. Հայաստանի Հանրապետության ֆինանսների նախարարություն
	22.07․2024թ.

	
	01/8-3/15457-2024

	1․ Նախագծին կից ներկայացված ամփոփաթերթի 2-րդ կետով ներկայացված դիտարկումը չի ընդունվել հետևյալ հիմնավորմամբ. ՀՀ ֆինանսների նախարարության կարծիքի վերաբերյալ որոշման նախագծի հիմնավորման մեջ մանրամասն նկարագրված է ամբողջ ընթացքը՝ ներառյալ նաև այն, որ լրացուցիչ գումարի շրջանակներում նախատեսված աշխատանքներն ավարտված են և ավարտական ակտերը ստորագրման փուլում են։ ՀՀ ֆինանսների նախարարության առաջարկը՝ Նախագծից հանել 2-րդ կետը և ավելացվող գումարի չափով աշխատանքները գնման մրցակցային ընթացակարգով ձեռք բերել, իրատեսական չէ, քանի որ արդեն իսկ դրանք կատարված են։:
Այս կապակցությամբ հայտնում ենք, որ Նախագծի ընդունումը հիմնավորող փաստաթղթում առկա տեղեկատվությունից միանշանակ պարզ չէր, որ լրացուցիչ աշխատանքները նույնպես արդեն կատարված են:
Բացի այդ, Գնումների մասին ՀՀ օրենքի 15-րդ հոդվածի 7-րդ մասի համաձայն՝ պատվիրատուն պայմանագրով ֆինանսական պարտավորություններ ստանձնում է այդ գնումն իրականացնելու համար պահանջվող ֆինանսական հատկացումներ նախատեսված լինելու դեպքում և այդ հատկացումների շրջանակներում:
Ուստի բացահայտման անհրաժեշտություն ունեն առանց ֆինանսական միջոցներ նախատեսված լինելու հանգամանքի լրացուցիչ աշխատանքների կատարման հիմքերը:


2․ Նախագծի ընդունումը հիմնավորող փաստաթղթերով բացահայտված չեն ինչպես աշխատանքները սահմանված ժամկետում (2023 թվականի օգոստոսի 15-ը) չավարտելու, այնպես էլ կապալառուի նկատմամբ պայմանագրով նախատեսված պատասխանատվության միջոցները կիրառելու հանգամանքները:






















2․ Ինչ վերաբերում է Նախագծում առկա խմբագրական բնույթի թերություններին, ապա առաջարկում ենք՝
1. Վերնագրում գնման գործընթացը կազմակերպելու բառերի փոխարեն նշել գնման պայմանագրում փոփոխություն կատարելու թույլտվություն տալու մասին բառերը,
2. Նախաբանից հանել ՀՀ կառավարության 04/05/2017թ. N 526-Ն որոշմամբ հաստատված կարգի (այսուհետ՝ կարգ) 3-րդ կետին կատարված հղումը,	 
3. Նախագծի 2-րդ կետում ճշտել պայմանագրի ծածկագիրը՝ նշելով այն ՀՀՔԿ-ՀԲՄԱՇՁԲ-21/2, ինչպես նաև հանել կարգի 56-րդ կետի 3-րդ ենթակետին կատարված հղումը, եթե աշխատանքների փոխարինումն այլ բնութագրեր ունեցող աշխատանքներով գումարային արտահայտությամբ չի գերազանցում պայմանագրի գնի 15 տոկոսը, հակառակ դեպքում նշել, թե պայմանագրի գնի քանի տոկոսի չափով է նախատեսվում կատարել փոփոխությունը,
4. Նախագծի 2-րդ կետից հանել նաև պայմանագրի ժամկետի երկարաձգմանը վերաբերող կարգավորումը և կարգի 56-րդ կետի 4-րդ ենթակետին կատարված հղումը, նկատի ունենալով, որ եթե պայմանագրի ժամկետի երկարաձգումը պայմանավորված է աշխատանքների ծավալների ավելացմամբ, ապա պատվիրատուն համաձայնագիր կնքելու միջոցով ինքնուրույն կարող է սահմանել աշխատանքների կատարման նոր ժամկետ: Հակառակ դեպքում անհրաժեշտ է առաջնորդվել պայմանագրի 3.1.2 կետով, համաձայն որի պատվիրատուն իրավունք ունի կապալառուի կողմից պայմանագրի 1.3 կետում նշված ժամկետի (ներառյալ օրացուցային գրաֆիկի) խախտման դեպքում իր հայեցողությամբ սահմանել աշխատանքի կատարման նոր ժամկետ և պահանջել կապալառուից վճարելու պայմանագրի 6.2 կետով նախատեսված տույժը: 


	Չի ընդունվել։
Աշխատանքները գնման մրցակցային ընթացա-կարգով ձեռք բերել, իրատեսական չէ, քանի որ ներկայացված լրացուցիչ աշխատանքներն ի հայտ են եկել շինարարական աշխատանքների ընթացքում և ժամկետների սղությունից  ելնելով պետք է կատարվեին պայմանագրի ծավալաթերթ - նախահաշվով նախատեսված աշխատանքների հետ միաժամանակ, ուստի ծավալների ճշգրտման անհրաժեշտություն է առաջացել շինարարական աշխատանքների ավարտական փուլում, ինչը համաձայնեցվել է ՀՀ արդարադատության նախարարության հետ։ Աշխատանքներն ամբողջությամբ,  այդ թվում՝ նշված լրացուցիչ աշխատանքներն ավարտված են։ 









Ընդունվել է։
Հիմնավորման մեջ նշվել է, որ 2022 թվականին Դատական դեպարտամենտի առաջարկությամբ նախապես պլանավորված Վերաքննիչ հակակոռուպցիոն դատարանի 8 դատավորների փոխարեն տեղակայվել է Հակակոռուպցիոն վերաքննիչ դատարանը՝ 12 դատավորով, ինչի արդյունքում նախագծանախահաշվային փաստաթղթերն ամբողջությամբ լրամշակվել են և կատարվել են անհրաժեշտ բոլոր փոփոխությունները։
2023 թվականի հուլիս ամսին շահագրգիռ մարմինների կողմից շենքի տարածք այցելության և ուսումնասիրության արդյունքում որոշում է կայացվել կատարել նախագծային փոփոխություններ, որի հիման վրա նախագծանախահաշվային փաստաթղթերը կրկին լրամշակվել են։ Մասնավորապես փոփոխությունները վերաբերում են հատակագծային լուծումներին՝ աշխատասենյակների դասավորությանը, ինչպես նաև տարածքում ավտոկայանատեղիի համար նոր շվաքարան ունենալուն։ Վերոգրյալի արդյունքում շինարարական աշխատանքների որոշ մասը, ելնելով նաև տեխնոլոգիական հաջորդականությունից, սահմանված ժամկետում չի իրականացվել։ Հաշվի առնելով վերոգրյալը՝ պատասխանատու ստորաբաժանումը որոշում է կայացրել տվյալ ակտով ներկայացված աշխատանքների համար ուշացումներ չհաշվարկել։ 




Ընդունվել է։


Ընդունվել է։


Ընդունվել է մասնակի։




Չի ընդունվել։

	2.Հայաստանի Հանրապետության քաղաքաշինության կոմիտե
	25.07․2024թ.

	
	01/16.1/10939-2024

	1․ Համաձայն ՀՀ ֆինանսների նախարարության 2024 թվականի հուլիսի 19-ի  N 01/9-1/15211-2024 գրության առաջարկվում է ՀՀ արդարադատության նախարարության կողմից 2024 թվականի հուլիսի 3-ի N 01/23/26260-2024 գրությամբ ՀՀ ֆինանսների նախարարություն ներկայացված ՀՀ կառավարության որոշման նախագծի շրջանակներում գումար հատկացնել նաև Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցման շինարարական աշխատանքների ավարտական ակտի և շահագործման թույլտվության տեղական տուրքերը վճարելու համար:

	Ընդունվել է։






	2.Հայաստանի Հանրապետության քաղաքաշինության կոմիտե
	02.08.2024թ.

	
	01/27.2/11617-2024

	1․ Նախագծի 2-րդ կետով առաջարկվում է թույլատրել ՀՀ քաղաքաշինության կոմիտեին (այսուհետ՝ Կոմիտե) «Թիվ 1 Շինվարչություն» բաց բաժնետիրական ընկերության հետ 2021 թվականի հոկտեմբերի 18-ին կնքված N ՀՀՔԿ-ՀԲՄԱՇՁԲ-21/2 պայմանագրով հաստատված աշխատանքների կատարման օրացուցային գրաֆիկով սահմանված վերջնաժամկետը սահմանել սյուն թվականի հուլիսի 30-ը՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ, 3-րդ և 4-րդ ենթակետերի պահանջները, սակայն որոշման նախագիծը դեռ շրջանառվում է և մեր նախորդ գրության մեջ հիմնավոր առաջարկ էինք ներկայացրել աշխատանքների կատարման ժամկետի վերաբերյալ, որն այս պահին նույնպես իրատեսական չէ՝ որոշման ընդունման ձգձգմամբ պայմանավորված։ 
Ուստի, սույն որոշումն ընդունելուց հետո համաձայնագիր կնքելը մինչև հուլիս ամսվա վերջն իրատեսական չէ, քանի որ կապալառուին է ներկայացվում համաձայնագիր կնքելու առաջարկ, որի շրջանակներում վերջինս 10-15 աշխատանքային օրվա ընթացքում բանկային երաշխիքի առկայությամբ է ներկայացնում համաձայնագրի իր կողմից հաստատված տարբերակը։
Հաշվի առնելով վերոգրյալը՝ առաջարկում եմ 2021 թվականի հոկտեմբերի 18-ին «Թիվ 1 Շինվարչություն» բաց բաժնետիրական ընկերության հետ կնքված N ՀՀՔԿ-ԲՄԱՇՁԲ-21/2 պայմանագրով հաստատված աշխատանքների կատարման օրացուցային գրաֆիկով սահմանված վերջնաժամկետը 2024 թվականի հուլիսի 30-ի փոխարեն սահմանել 2024 թվականի սեպտեմբերի 15-ը։

	Ընդունվել է։

















